De earste helte fan dit seizoen wie net goed ferrûn foar SDS 5, mei as djiptepunt it ferlies tsjin Tsjom 3. Wêr’t it oan lei wie net dúdlik. Der wiene guon bij dy’t bewearden dat der te hurd traind waard, mar dat klonk net logysk út de mûle fan guon dy’t nea trainden.

Yn de winterstop sette coach Klaas Okkema de saken op in rige. Hij naam it beslút om foar de nije kompetysjestart de sinnen efkes te fersetten en sa teach de ploech in jûn nei Aris ta. Dêr learden se dat in flinke foarsprong net genôch hoecht te wêzen foar de oerwinning en learden se dat in efterstân altyd goed te meitsjen is.

Sneon 17 febrewaris moast SDS 5 tsjin Skearnegoutum en foar dizze gelegenheid wie Jacob Plantinga wer wat oplapt sadat hij meidwaan koe. De Skearnegoutumears rjochten harren blik foaral op Jacob en dêrtroch koene de oare SDS-ers de iene nei de oare moaie goal meitsjen.

Foaral Roel wist wat him te dwaan stie: earst joech hij in perfekte foarset op Sipke , dernei op Ids , doe skeat hij sels in foarset fan Piet hurd yn en neidat Ype op eigen krêft skoard hie, makke hij mei in lobke dúdlik dat er mear kin as hurddrave.

Ek Skearnegoutum skoorde in kear foar it skoft, mar SDS troch Ype en Ids setten de rêststân op 7-1.

Jacob hie syn wurk dien en koe brûzen gean. Nei it skoft kamen der noch mar 10 tsjinstanners yn it fjild en dat waard geandewei 9 en sels 8. Dat SDS 5 noch 5 kear skoorde, wie mar in matich gemiddelde sjoen it oantal kânsen.

Ype noch twa kear, Eddy, Pytrik en Bertus wiene de doelpuntmakkers.

Kommende sneon spilet SDS 5 tsjin Blauw Wit, ien fan de koprinners. Dan kin bewezen wurde dat dit net in insident wie.
